
Marcus Lauri (K.l. nru. 242873(M))
(‘l-appellant’)

vs.

Grace Borg (K.l. nru. 760251(M))
(‘l-appellata’)

lI-Qorti,
Preliminari

1. Dan huwa appell maghmul mir-rikorrent Marcus Lauri (K.l. nru.
242873(M)) [minnissa’l quddiem ‘lI-appellant’] minn decizjoni moghtija fit-8 ta’
Frar, 2022, [minn issa ’| quddiem ‘id-decizjoni appellata’] mill-Qorti tal-
Magistrati (Malta) [minn issa ’| quddiem ‘l-ewwel Qorti’], li permezz taghha

ddeciediet ir-rikors tieghu fil-konfront tal-intimata Grace Borg (K.l. nru.
760251(M)) [minn issa ’l quddiem ‘lI-appellata’] billi ¢ahditu, bl-ispejjez kontra
tieghu.

Fatti

2. lI-fatti tal-kaz odjern jirrigwardaw pretensjoni ghall-hlas vantata mill-
appellata ghas-somma ta’ €5,000 rapprezentanti |-valur ta’ kambjala maghmula
u ffirmata mill-appellant favur taghha u li mmaturat fit-18 ta’ Dicembru, 2017.
L-appellata kienet ipprezentat ittra ufficjali ai termini tal-para. (e) tal-artikolu
253 u tas-subartikolu 256(2) tal-Kap. 12 fil-konfront tal-appellant flI-20 ta’ April,
2018, sabiex tirrendi l-imsemmija kambjala ezegwibbli u fejn interpellatu sabiex

ihallas is-somma msemmija.

Mertu

3. Skont id-dritt moghti lilu mill-imsemmija disposizzjonijiet tal-ligi, |-
appellant ipprezenta rikors quddiem I-ewwel Qorti fit-3 ta’ Ottubru, 2018 fejn
talab lil dik il-Qorti sabiex joghgobha tissospendi I-ezekuzzjoni tal-kambjala

mertu tal-ittra uffi¢jali fl-ismijiet fug imsemmija.

4. L-appellata wiegbet fil-25 ta’ Jannar, 2019 fejn issottomettiet li t-talba
tal-appellant ghandha tigi michuda, filwaqt li l-ezekuzzjoni tal-kambjala

ghandha tigi kkonfermata.

Id-decizjoni appellata

5.

L-ewwel Qorti waslet ghas-sentenza appellata wara li ghamlet is-

segwenti konsiderazzjonijiet rilevanti ghal dan l-appell:

“lkkunsidrat

Din il-Qorti tibda biex tghid li qajla hija konvinta li I-kambjala in kwistjoni ma ghandha
ebda konnessjoni mal-konvenju li jissemma f’din il-vertenza b’konnessjoni mal-hanut
Wallis, fi Triq it-Torri, Sliema. Minkejja li Borg tghid li din ma kellha xejn x’jagsam dwar
dan, il-kambjala nharget proprju fil-jum li fih kien jiskadi I-konvenju, 18 ta’ Dicembru
2017. Giet prezentata lil Lauri, skont kif dikjarat minnu stess, minn rapprezentant tal-
kumpannija Xerrejja, u thalliet man-Nutar Anton Borg, li rrediga I-istess konvenju.
Grace Borg, imbaghad, jidher li gabritha minghand in-Nutar Borg stess.

Ghalkemm jidher car li I-intenzjoni tal-partijiet kienet li jorbtu dan il-hlas intimament
u direttament man-negozju tal-hanut Wallis, anke li kieku ma kellu x’jagsam xejn mal-
istess negozju, m’hemmx dubju li I-intenzjoni tal-partijiet kienet li I-hlas isir mill-prezz
tal-bejgh li kien ser jigbor Lauri wara I-materjalizzazzjoni tal-istess negozju f’ kuntratt
pubbliku.

L-Artikolu 253(3) tal-Kapitolu 12 tal-Ligijiet ta’ Malta, jghid li I-kambjali u promissory
notes mahruga skont il-Kodici tal-Kummerc¢ huma titolu ezekuttiv,

"

e) kambijali u promissory notes mahruga skont il-Kodici tal-Kkummerc;

B’dan izda illi I-qorti kompetenti skont il-valur tal-kambjala jew
promissory note tista’, b’digriet li ma jkunx appellabbli, tissospendi |-
ezekuzzjoni ta’ dik il-kambjala jew promissory note kollha jew f'parti
minnha u sew suggett ghal garanzija kif ukoll minghajrha, fuq rikors tal-
persuna li tkun qed topponi l-ezekuzzjoni ta’ dik il-kambjala jew promissory
note kif fug imsemmi, u li ghandu jsir fi Zzmien ghoxrin jum min-notifika tal-
ittra ufficjali li tintbaghat biex tirrendi |-istess kambjala jew promissory
note esegwibbli, minhabba illi I-firma fuq dik il-kambjala jew promissory
note ma tkunx taghha jew tal-mandatarju taghha jew fejn dik il-persuna
tressaq ragunijiet ohra gravi u validi biex topponi dik I-ezekuzzjoni u f'dak
il-kaz biex persuna tesigi |I-hlas ta’ dik il-kambjala jew promissory note tkun
trid tipprocedi b’kawza skont id-disposizzjonijiet tal-Kodici tal-Kummerc¢. L-
ittra ufficjali msemmija aktar ‘il fug f'dan il-proviso ghandha, taht piena ta’
nullita, tavza lid-debitur bid-dritt moghti lilu minnn dan il-proviso;”

II-Qorti ghalhekk trid tara, issa, jekk (kif jghid ir-rikorrent) jeZistux ragunijiet “gravi u
validi” ghas-sospensjoni tal-istess kambjala. Jidher li r-ragunijiet moghtija mir-
rikorrent huma essenzjalment tnejn (i) li I-kambjala jekk xejn kellha tkun fil-konfront
ta’ Fashion Retailers Ltd (ii) li I-kambjala, in kwantu marbuta direttament ma’ negozju
u cioé bejgh li baga’ ma sehhx, ma tistax tigi ezegwita.

Dwar dan il-Qorti taghmel referenza ghas-sentenza moghtija mill-Qorti tal-Kummerc
fl-ismijiet Charles Gatt noe vs Joseph Vassallo Gatt noe (15 ta’ Novembru 1993) fejn
gie ribadit illi:
“appena kambjala tigi ammessa, tigi krejata obligazzjoni ‘ad hoc’, ghal kollox
indipendenti u separata minn kwalunkwe obligazzjoni li setghet ipprecedietha.

Ghalhekk f’kawza bhal din (azzjoni kambjarja), I-e¢cezzjonijiet ammissibbli huma

generalment limitati ghall-kambjala nnifisha u bhala regola m’ghandhomx jigu

permessi eccezzjonijiet li jikkoncernaw obligazzjonijiet precedenti” (fn. 2 Enfasi
ta’ din il-Qorti)

Kif inghad fis-sentenza Giovanni Briffa vs Ronald Azzopardi (deciza mill-Prim’Awla
tal-Qorti Civili fil-5 ta’ Frar 2008):

“Minn gari akkurat tal-imsemmi sezzjoni jidher car li hemm zewg bazi ghaliex |-
ezekuzzjoni tal-kambjala tista’ tigi sospiza u cioé li I-firma ma tkunx tal-persuna
jew mandatarju taghha u sekondarjament fejn dik il-persuna tressaq ragunijiet
ohra gravi u validi ghall-oppozizzjoni tal-ezekuzzjoni. F'dan il-kaz il-persuna li
tezigi I-hlas tkun trid tipprocedi b’kawza skont id-disposizzjoni tal-Kodici tal-
Kummeré¢. ll-ligi ma jispecifikax x'inhuma r-ragunijiet gravi u fil-fehma tal-Qorti
dan ma sarx b’xi nuqqas tal-legislatur izda intenzjonatament ghax il-legislatur
ried ihalli fid-diskrezzjoni tal-Qorti f'liema kazijiet ikollha quddiemha I-Qorti
ghandha tilga’ t-talba jew le. Certament li r-raguni valida m’ghandhiex tkun
wahda frivola ghax kif tghid I-istess ligi hlief fil-kaz tal-firma r-raguni trid tkun
gravi u valida u dan jaghmilha ¢ara li persuna ma tistax kapriccozament topponi
tali ezekuzzjoni.

Izda min-naha l-ohra I-legislatur ma eliminax ir-ricerka li ssir f’kawza skont id-
dispozizzjonijiet tal-Kodici tal-Kummerc¢ izda I-artikolu 253(3) u proviso tieghu gie
rez bhala procedura (prima facie) diskrezzjonali f’idejn il-Qorti, bazat
naturalment fuqg ragunijiet validi u gravi. Huwa veru li mkien fil-ligi ma jinstab il-
kliem prima facie izda dan ikun bla sens li I-Qorti tidhol fid-dettalji kollha tal-
proceduri soliti meta hekk jew b’hekk dawk il-proceduri ma gewx eliminati mil-
legislatur, b’mod li jirrendi I-applikazzjoni gusta tal-ligi tittiehed f'dan is-sens”.

Inoltre, fis-sentenza taghha tal-4 ta’ Frar 1907 fil-kawza Francesco Zammit noe vs
Paolo Scicluna noe il-Qorti tal-Kummerc qalet li “secondo la pratica di questi tribunali
il pagamento di una cambiala accettata e scaduta viene sempre ordinato quando le
eccezzioni siano tali da richedere lunga idagine sotto quella cautela che il prudente
arbitrio della Corte credesse opportuno”. Dan jirrifletti dak li jghid I-Art 198(2) tal-
Kap 13, u cioé illi jekk ikun hemm eccezzjonijiet kontra I-hlas ta’ kambjala u dawk |-
eccezzjonijiet “ikunu jinhtiegu ezami fit-tul, is-smigh taghhom isir f’kawza ghaliha, u,
sadanittant, il-kundanna ghall-hlas tal-kambjala, bil-granzija jew minghajrha, skont
ma jidhrilha I-gorti, m’ghandhiex tkun imdewma”.

Fis-sentenza aktar recenti fl-imsijiet Victor Fenech nomine vs Angelo Zahra (deciza
mill-Prim’Awla tal-Qorti Civili fis-17 ta’ Jannar 2022):

“II-Qorti hija tal-fehma li tali ragunijiet gravi u validi ma jistghux ikunu aktar ampji
mir-ragunijiet mahsubin mil-ligi specjali — il-Kodi¢i tal-Kummerc¢ — biex izommu
milli kambjala tithallas. Langas ma hija tal-fehma li fi pro¢edura bhalma hija din
tal-lum, il-Qorti tistharreg il-mertu ta’ xi kwistjoni li tolgot is-siwi tal-kambjala
nnifisha jew tal-obbligazjoni li fiha titnizzel, liema stharrig jidher li jmissu jsir
f’kawza li titressaq specifikatament ghal dan il-ghan.

Kif inghad mill-Qorti tal-Appell fid-decizjoni Windsor Company Limited v. Sovereign
Hotels Limited moghtija fis-27 ta’ Jannar, 2021, il-procedura kkontemplata fl-artikolu
253(e) tal-Kap 12 tal-Ligijiet ta’ Malta hija wahda specjali fejn il-qorti hija mitluba
biss li tivverifika fug bazi ta’ prima facie jekk hemmx wahda minn dawn iz-zewg
Cirkostanzi partikolari msemmija fil-ligi biex I-esekuzzjoni tal-kambjala tigi sospiza. FI-
istess sentenza nghad li:

“Il-verifika ghandha ssir minghajr ma jsir stharrig dwar il-mertu tal-kontestazzjoni
bejn il-partijiet jew xi kwistjoni li tolgot is-siwi tal-kambjala nnifisha jew tal-
obbligazzjonijiet reciproci bejn il-partijiet u dan ghaliex |-istharrg tal-mertu jmissu
jsir fil-kawza li jkollha titressaq mill-kreditur f'kaz li I-qorti tilga’ t-talba ghas-
sospensjoni tal-ezekuzzjoni tal-kambjala. Wara kollox, il-kambjala innifisha hija
prova tad-dejn li jkun inholoq u I-emenda li saret bid-dhul fis-sehh tal-Att IX tal-
2004 li bih il-kambjala saret titolu ezekuttiv, kienet intiza sabiex tevita azzjonijiet
inutili fejn I-eccezzjonijiet tal-konvenut huma fi kwalsiasi kaz ferm limitati”

Issa m’hemmx dubju li dak li ged jitlob li jsir ir-rikorrent Lauri, huwa ezami approfondit
fil-mertu ta’ kwistjoni li tmur lil hinn minn dak li trid il-ligi. Ghalkemm il-kambjala in
kwistjoni tidher konnessa man-negozju tal-hanut ‘Wallis’ f'Tas-Sliema, kif inhu
pacifikament deciz mill-Qrati taghna, I-obbligazzjoni imwielda mill-kambjala hija
indipendenti ghal dik li tipprecediha. Lanqas ma ghandha xi siwi I-allegazzjoni tar-

rikorrent Lauri meta jghid i I-kambjala kellha tkun a karigu ta’ Fashion Retailers
Limited u dan specjalment li fix-xhieda tieghu stess, Lauri jikkonferma li huwa kien jaf
li I-firma hija tieghu u li huwa rrilaxxja dik il-kambjala f'ismu personalment.

Fid-dawl li I-ezami li tehtieg taghmel din il-Qorti huwa wiehed prima facie, u fid-dawl
li huwa ben evidenti, li bit-talbiet tieghu ir-rikorrent Lauri jehtieg ezami approfondit
ta’ mertu li jmur lil hinn minn din il-procedura, din il-Qorti ma tqisx li I-eZzekuzzjoni tal-
kambjala ghandha tigi sospiza”.

L-Appell

6. L-appellant ipprezenta r-rikors tal-appell tieghu fil-25 ta’ Frar, 2022 fejn
ged jitlob lil din il-Qorti sabiex thassar u tirrevoka d-decizjoni tal-ewwel Qorti,
u dan skont kull provvediment lijidhrilha xieraq u opportun, bl-ispejjez taz-zewg
istanzi kontra l-appellata. Jghid li |-aggravju tieghu huwa li |-ewwel Qorti
applikat hazin il-ligi meta ddecidiet |li I-obbligazzjoni taht il-kambjala ghall-hlas
ta’ €5,000 lill-appellata ma kellhiex x'tagsam mal-obbligazzjoni li pprecedietha,

u ghalhekk qalet li I-kambjala kellha tigi ezegwita.

7. L-appellata wiegbet fid-9 ta’ Settembru, 2022 fejn issottomettiet Ili I-
appell odjern huwa wiehed frivolu u infondat, u sahansitra irritu u null, u
ghalhekk ghandu jigi michud, filwaqt li d-decizjoni tal-ewwel Qorti ghandha tigi

kkonfermata ghal dawk ir-ragunijiet li hija tfisser fir-risposta taghha.

Konsiderazzjonijiet ta’ din il-Qorti

8. Din il-Qorti ser tghaddi sabiex tikkunsidra I-aggravju tal-appellant fid-
dawl ta’ dak li ddecidiet I-ewwel Qorti, u dan filwaqt li ser tiehu wkoll in
konsiderazzjoni s-sottomissjonijiet maghmula mill-appellata fir-risposta

taghha.

9. L-appellant gieghed jikkontendi li -ewwel Qorti applikat hazin il-ligi meta
kkunsidrat |i l-obbligazzjoni tal-hlas naxxenti mill-kambjala in kwistjoni,
m’ghandhiex x’tagsam mal-obbligazzjoni ta’ qabilha, u ghalhekk il-kambjala
kellha tigi ezegwita. Jirrikonoxxi li huwa car fil-ligi, u dan kif gharfet l-ewwel
Qorti, li kambjala li ssir skont il-Kodici tal-Kummerc¢ tikkostitwixxi titolu
ezekuttiv, u huwa biss fejn hemm ragunijiet ‘gravi u validi’ li 1-ezekuzzjoni
taghha tigi sospiza. Jirrileva li I-ewwel Qorti ghamlet ukoll riferiment ghall-
gurisprudenza li turi li kambjala ghandha ezistenza indipendenti mit-
tranzazzjoni li wasslet ghall-hrug taghha, u tohloq drittijiet u obbligazzjonijiet
separati mill-imsemmija tranzazzjoni. Jghid li madankollu hawnhekk [-ewwel
Qorti ghamlet zball meta ddikjarat |li dan huwa “pacifikament deciz mill-Qrati
taghna”, ghaliex ghall-kuntrarju I-Qrati stess jaghrfu li [-pozizzjoni “mhix wahda
fissa”, u jaghmel riferiment ghal sentenza tal-Qorti tal-Appell in sostenn tal-
argument tieghu. L-appellant jikkontendi li I-gofol tal-kwistjoni hija |-girata o
meno tal-kambjala, u jaghmel riferiment ghas-sentenza fl-ismijiet John
Giordimaina et vs. Joseph pace et dec¢iza fis-16 ta’ Jannar, 2003 mill-Qorti Civili,
Prim’Awla, u kkonfermata mill-Qorti tal-Appell fis-7 ta’ Lulju, 2006, ghalkemm
jghid li din ma ttrattatx il-kwistjoni per se. Wara li ji¢ccita wkoll silta minn dik is-
sentenza, l-appellant jirrileva li I-Qorti hemmhekk ghaddiet sabiex spjegat r-
raguni ghaliex kambjala m’ghandhiex ezistenza awtonoma u ma tohlogx
obbligazzjoni ta’ hlas bejn il-partijiet awtomatikament jekk I-istess hlas ma
jkunx dovut skont I-‘underlying transaction’ jew I|-‘underlying obligation’. L-
istess kwistjoni tal-girata o meno tal-kambjala giet trattata mill-Qorti Civili,
Prim’Awla, fis-sentenza taghha tat-18 ta’ Frar, 2004 fl-ismijiet Bank of Valletta

plc vs. Carmel Ray Micallef. Huwa jaghmel riferiment ghal diversi sentenzi ohra

ta’ dik il-Qorti dwar din il-kwistjoni, izda anki ghall-pozizzjoni mehuda mill-
Professur Felic Cremona u l-awturi Taljani Vivante u Torrente. L-appellant
jirrileva li ghalkemm l-appellata geghda tikkontendi li I-kambijala in kwistjoni
kienet saret sabiex b’hekk hija tithallas ghal diversi servizzi li tghid li tat lill-
appellant, jghid li mill-provi johrog car li I-hlas kien dovut ghal senserija fuq
negozju bejn is-socjeta Fashion Retailers Limited u s-so¢jeta Rock Enterprises
Limited ghall-bejgh ta’ hanut gewwa Tas-Sliema. Jikkontendi li l-istess kienet il-
fehma tal-ewwel Qorti, u jirrileva li I-hlas ta’ senserija hija dovuta biss jekk din
tkun wasslet ghall-att finali ta’ bejgh, imma fil-kaz odjern dan ma sehhx.
Ghalhekk I-appellata ma setghetx tippretendi li hija dovuta s-senserija. Barra
minn hekk, galadarba ma giex iffinalizzat |-att ta’ bejgh li fuqu kienet dovuta is-
senserija, ma setghetx tigi fis-sehh |-obbligazzjoni bejn il-partijiet li tat lok ghall-
kambjala. Ghalhekk din ma setghetx tittiehed “on the face of it” u b’hekk
takkwista xejra awtonoma mit-tranzazzjoni |i wasslet ghall-hrug taghha.
Ghalhekk, la I-appellant li deher fuq il-konvenju bhala direttur tas-socjeta u li
hareg il-kambjala f'ismu u lanqgas I-imsemmija soc¢jeta m’huma debituri tal-

appellata ghas-somma indikata fuq il-kambijala.

10. L-appellata twiegeb billi tikkontendi li l-appell maghmul mill-appellat
huwa wiehed frivolu u nfondat ghal kollox, u sahansitra huwa rritu u null, u
ghandu jigi michud. Tibda billi tirrileva li d-decizjoni tal-ewwel Qorti fil-fatt
tikkonsisti f'digriet li ma jistax isir appell minnu skont il-ligi. Hija taghmel
riferiment ghad-disposizzjonijiet tal-para. (e) tal-artikolu 253 tal-Kap 12, u
tissottometti li d-digriet b’hekk huwa wiehed finali u inappellabbli u I-kambjala
ghandha tigi ezegwita. L-appellata tissottometti li l-appellant jonqos milli
jindika fir-rikors tal-appell tieghu d-dispozizzjoni tal-ligi li bis-sahha taghha

huwa kien ged jintavola l-imsemmi appell, u dan proprju ghaliex ma kienx jaf
liema kienet dik id-disposizzjoni jew sahansitra kien jaf li d-decizjoni ma kinitx
appellabbli. Tghid li certament l-appellant kien ser jargumenta li huwa biss
digriet li jichad it-talba ghal sospensjoni li huwa appellabbli, izda huwa ¢ar mill-
para. (e) tal-artikolu 253 tal-Kap. 12 li l-imsemmi digriet mhux appellabbli fl-
ebda cirkostanza, stante li I-procedura li twassal ghal dak id-digriet hija wahda
ta’ revizjoni. Minghajr pregudizzju ghal din |-ewwel sottomissjoni, I-appellata
tkompli billi tikkontendi li dak li gieghed jirrileva l-appellant jirrigwarda
Interpretazzjoni u mhux applikazzjoni hazina tal-ligi. Huwa sahansitra ma indika
I-ebda disposizzjoni tal-ligi li fugha serrah |-appell tieghu. Tirrileva li I-konvenju
li jsemmi I-appellant kien sar bejn terzi, u I-kambjala kienet fil-fatt
tirrapprezenta hlas ghal diversi servizzi rezi minnha lill-appellant u lill-familja
tieghu, izda certament mhux dawk ta’ senserija marbuta mal-konvenju
imsemmi. Tghid li filwagt li huwa minnu li I-ewwel Qorti qalet li ma kinitx
konvinta li I-kambjala in kwistjoni ma kellha I-ebda konnessjoni mal-konvenju
msemmi, imma l-ewwel Qorti mkien ma qalet li din kienet tirrigwarda senserija
marbuta mal-istess konvenju. Taccetta li I-kambjala hija tassew marbuta mal-
imsemmi konvenju, izda dan fis-sens wiesgha tal-kelma u mhux bhala garanzija
ghall-hlas ta’ xi senserija. Filwaqt li taghmel riferiment ghal dak li galet I-ewwel
Qorti, tispjega li I-appellant kien ser ihallas lill-appellata I-ammont dovut lilha u
li ghalih saret il-kambjala, mill-flus li I-kumpannija li huwa jirrapprezenta kienet
ser tircievi mal-pubblikazzjoni tal-kuntratt, u ghalhekk il-kambjala kienet saret
fid-data tal-konvenju u mmaturat fid-data tal-iskadenza tieghu. Ghal dak li
jirrigwarda |-punt ta’ interpretazzjoni tal-ezistenza indipendenti ta’ kambjala
mit-tranzazzjonili tat lok ghaliha, I-appellata galet li I-pozizzjoni tal-ewwel Qorti

kienet wahda stabbilita u segwita sew mill-Qrati taghna, anki permezz ta’

decizjonijiet sahansitra aktar ricenti minn dawk i¢¢itati mill-appellant.

11. Din il-Qorti tibda billi tikkunsidra |-ewwel sottomissjoni tal-appellata,
jigifieri li skont il-para. (e) tal-artikolu 253 tal-Kap. 12 m’hemm |-ebda dritt ta’
appell mid-digriet moghti mill-ewwel Qorti. II-Qorti tagbel mal-appellata u
tghid li d-disposizzjonijiet tal-imsemmi subartikolu huma c¢ari u ma jhallu lok
ghall-ebda interpretazzjoni ohra. Tikkunsidra li |-legislatur espressament u
b’mod inekwivoku iddikjara li d-digriet tal-Qorti mhux wiehed appellabbli, u
zzid tghid, ikun x’ikun dak id-digriet. Ghaldagstant din il-Qorti tqis li skont |-
imsemmija disposizzjonijiet tal-ligi, I-appell maghmul mill-appellant ma seta’

gatt isir, u ghalhekk geghda tastjeni milli tiehu konjizzjoni ulterjuri tieghu.

Decide

Ghar-ragunijiet premessi I-Qorti tiddikjara li I-appell tal-appellant huwa rritu

u null, u ghalhekk tastjeni milli tiehu konjizzjoni tieghu ulterjorment.

L-ispejjez tal-ewwel istanza jibqghu kif decizi, filwaqt li dawk tal-appell odjern

ghandhom ikunu wkoll a karigu tal-appellant.

Moqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

Qrati tal-Gustizzja
Pagna 10 minn 10



